
UUM ONLINE: Bagi menyemarakkan lagi semangat kemerdekaan, Jawatankuasa Kebajikan dan 
Rekreasi, Pusat Pengajian Ekonomi, Kewangan dan Perbankan (SEFB) Universiti Utara Malaysia 
(UUM) telah menganjurkan program “Hari Keluarga Merdeka” bertempat di Dewan Bukit Kachi baru-
baru ini.  
 
Program ini memberi peluang kepada warga SEFB dan warga Pejabat Penolong Naib Canselor UUM 
COB membawa ahli keluarga masing-masing menyertai dan memeriahkan aktiviti yang disediakan 
pihak jawatankuasa.   
 
Perasmiannya telah disempurnakan oleh Dekan SEFB yang juga Penolong Naib Canselor UUM COB, 
Prof. Dr. Yusnidah Ibrahim.  
 
Program dimulakan dengan aktiviti Senamrobik Merdeka pimpinan Prof. Madya Dr. Siti Aznor Hj 
Ahmad yang mendapat sambutan hangat dari para peserta. Iringan lagu-kagu patriotik menambahkan 
lagi kemeriahan aktiviti ini. 
 
Majlis kemudian diteruskan dengan aktiviti mewarna Jalur Gemilang untuk kategori kanak-kanak dan 
acara sukaneka untuk peserta dewasa dan kanak-kanak disusuli dengan cabutan bertuah.  
 
Program diakhiri dengan aktiviti gotong royong membersihkan kawasan dan perkakasan. 

